
Moctezuma e os malos presaxios
No século xvi os aztecas eran o pobo máis poderoso de América Central. Dominaban un gran territorio que se estendía desde o océano Pacífico ata
· Atlántico. Contaban, tamén, cun poderoso exército. A súa capital, Tenochtitlan, era unha enorme cidade construída sobre un lago.
O seu emperador, Moctezuma, era moi afeccionado á adiviñación. Un día, un vidente vaticinou unha terrible predición para o poderoso emperador azteca:
o seu imperio sería conquistado por estranxeiros.
O emperador non o creu e decidiu facer unha aposta: xogarían un partido de pelota e o que gañase sería o que levase a razón.
Moctezuma perdeu e desde ese momento comezou a ver malos presaxios en todas as partes: dous templos foron destruídos, o primeiro polo lume e o segundo por un raio; un cometa cruzou
o ceo, e no lago de Texcoco, habitualmente tranquilo, levantáronse ondas. Desde aquela empezou a crer que o seu imperio sería conquistado.
Moctezuma estaba aterrorizado. Nese momento chegaron rumores de que se viran
na costa uns estraños seres de catro patas con corpos humanos no lombo. En realidade eran os españois, que acababan de desembarcar e avanzaban a cabalo. Os aztecas non viran nunca cabalos e quedaron impactados, aqueles estraños animais parecéronlles asombrosos.
Aínda que posuían un gran exército, ofreceron moi pouca resistencia á conquista, porque estaban convencidos de que nunca poderían vencer eses «seres sobrenaturais».

Le o texto e contesta.
· Onde vivían os aztecas?  

· Cal era a súa capital? Onde estaba situada?  

· Quen era Moctezuma?  

· Por que non se resistiron á conquista española?  




Consulta o teu atlas. Por que países actuais de América se estendía o Imperio azteca?


Colorea e sitúa neste mapa os países da actividade anterior.

Os aztecas foron conquistados por Hernán Cortés. Busca información sobre el e completa unha ficha como a seguinte.
Cita outros pobos que atoparon os españois cando chegaron a América.

